
				ఈ పుటను అచ్చుదిద్దలేదు

అంబరం బొక చిత్రగీతంబు; రవియు

దీపపున్ శెమ్మె, లోకంబు తెరపటంబు;

నీడబొమ్మలు మనుజులు; నిఖిలమునకుఁ

గాలచక్రంబు నిర్ణేత; గతి యనాది.  


ఆదిమధ్యాంత రహితమై యలరుచుండు

కాలయవనిక భేదింపఁ గలమె మనము?

ఇటకు నెందుండివచ్చె నింకెటకుఁ బోవు

ప్రాణి యను ప్రశ్న కెవ్వాఁడు బదులు సెప్పు?

కానలేము కాలపు మర్మమేను నీవు;

ఆ జిలుగు వ్రాఁత చదువ సాధ్యంబె మనకు

తెరవెనుక నేను నీవను పొరపు గలదు;

ఆ విభేదము తెరయెత్త నంతరించు.

